
АННОТАЦИЯ 

Мақола Ўзбекистон Республикаси жиноят процессида реабилитация мавзусида ёзилган. 
Кўриб чиқилаётган институт юзасидан энг конструктив назариялар кшриб чиқилди, 
уларнинг афзаллик ва камчиликлари такидланди. Реабилитация – шахсни жиноий 
жавобгарликка тортилишдан олдинги вазиятига, олдинги турмуш тарзига қайтаришга 
қаратилган жараён. Бу “ребилитация” тушунчасига зарарни қоплаш элеминтини киритиш 
заруратини кўрсатади. Жиноят процесси фанида на жабрланувчига етказилган зарарни 
қоплаш тартиби тўғрисида, на “реабилитация” тушунчасининг мазмуни тўғрисида келишув 
мавжуд эмас. Айни вақтда реабилитация таркибидаги муаммолар кўплаб олимлар ва 
жамиятни ташвишга солмоқда. Биринчи назария шундан иборатки, “реабилитция”нинг 
мазмуни шахсни оқлаш ёки жиноят ишини тугатиш ва жиноий таъқиб қилинганларни 
ребилитация қилишдан иборат. Иккинчи назарияга мувофиқ реабилитация асоссиз равишда 
жиноий жавобгарликка тортилган ва судланган фуқароларнинг бузилган ҳуқуқларини ва 
қонуний манфаатларини тиклаш, ушбу институт реабилитация қилиш тўғрисидаги қарордан 
келиб чиқадиган оқибатлар билан боғлиқ. 
Калит сўзлар: реабилитация, зарарни қоплаш, реабилитация қилиш ҳолатлари, давлат 
хайрия назарияси, суғурта назарияси. 

АННОТАЦИЯ 
Статья посвящена вопросу реабилитация в уголовном процессе Республика Узбекистан. 
Рассмотрены наиболее конструктивные теории о содержании рассматриваемого института, 
выделены их преимущества и недостатки. Реабилитация выступает процессом, перед 
которым стоит цель вернуть человека в исходное состояние, определенный образ жизни, в 
котором он находился до того, как в его отношении осуществлялось уголовное 
преследование. Это вызывает необходимость включения в понятие «реабилитация» элемента 
возмещения вреда. В науке уголовного процесса не сложилось единого мнения ни по поводу 
порядка возмещения вреда потерпевшему, ни по содержанию понятия «реабилитация». В 
данный момент проблемы содержания реабилитации также волнует многих ученых и 
общество. Первая теория заключается в том, что в содержание «реабилитации» входит факт 
оправдания лица либо прекращение уголовного дела и уголовного преследования по 
реабилитирующим основаниям. В соответствии со второй теорией содержанием 
«реабилитации» выступает факт восстановления нарушенных прав и законных интересов 
граждан, которые были осуждены и необоснованно подвергнуты уголовному 
преследованию, содержание данного института связывается с наступившими правовыми 
последствиями решения о реабилитации.  
Ключевые слова: реабилитация, возмещение вреда, реабилитирующие обстоятельства, 
теория филантропической обязанности государства, страховая теория. 

THE CONCEPT OF REHABILITATION: EMERGENCE AND DEVELOPMENT 

 
ANNOTATION  

The article is devoted to the issue of the rehabilitation in the criminal process in the Republic of the 
Uzbekistan. The most constructive theories about the content of the considered institution are 
considered, their advantages and disadvantages are highlighted. Rehabilitation is a process in front 
of which the goal is to return a person to the original state, a certain way of life, in which he was 
before criminal prosecution was carried out in relation to him. The victim has the inalienable right 
to compensation for the harm caused by the crime, which is one of the main indicators of justice. 
This makes it necessary to include in the concept of “rehabilitation” an element of compensation for 
harm. In the science of the criminal process, there was no consensus either on the procedure for 
compensation for harm to the victim, or on the content of the concept of “rehabilitation”. At the 
moment, the problem of maintenance of rehabilitation also worries many scientists and society. The 
first theory is that the content of “rehabilitation” includes the fact of justifying a person or stopping 
a criminal case and criminal prosecution on rehabilitating grounds. In accordance with the second 
theory, the content of “rehabilitation” is the fact of the restoration of violated rights and legitimate 
interests of citizens who have been convicted and unreasonably subjected to criminal prosecution, 
the content of this institution is associated with the legal consequences of the rehabilitation 
decision. 
Keywords: rehabilitation, compensation of harm, rehabilitating circumstances, the theory of the 
philanthropic duty of the state, insurance theory. 

 
Бугунги кунда, суд-ҳуқуқ ислоҳотларини амалга ошириш жараёнида жиноят-

процессуал қонунчилигини либераллаштириш ҳамда такомиллаштириш устувор 
вазифалардан бири ҳисобланади. Мазкур вазифани ҳаётга тадбиқ этиш ҳамда жиноят ва 
жиноят-процессуал қонунчилигини такомиллаштиришнинг мутлақо янги устувор 

йўналишларини ишлаб чиқиш ва амалга ошириш мақсадида Ўзбекистон Республикаси 
Президентининг 2018 йил 14 майдаги ПҚ–3723-сон қарори билан тасдиқланган Ўзбекистон 
Республикасининг Жиноят ва жиноят-процессуал қонунчилигини такомиллаштириш 
Концепцияси [1] қабул қилинди. Мазкур Концепцияда жиноят ва жиноят-процессидаги 
айрим институтларни такомиллаштириш вазифаси белгиланган эди. 

Шунга кўра, жиноят-процессида “Жиноят процессида реабилитация” институтини 
татқиқ этиш ҳамда унинг ўзига хос хусусиятларини ҳисобга олган ҳолда мазкур институтни 
такомиллаштиришнинг янгича методологик асосларини яратиш муҳим аҳамиятга эга.  

Ўз навбатида, замонавий юриспруденция талаблари асосида “Жиноят процессида 
реабилитация” институтини такомиллаштиришда бир нечта вазифалар олдимизда турибди. 
Мазкур вазифаларга қуйидагиларни киритишимиз мумкин: 

1) жиноят-процессуал қонунчилигига илғор хорижий тажрибани имплементация қилиш 
орқали “Жиноят процессида реабилитация” ҳолатларини қайта таҳлил этиш ҳамда мазкур 
ҳолатларни қўллаш билан боғлиқ муаммоларни ўрганиш; 

2) замонавий юриспруденция талаблари асосида “Жиноят процессида реабилитация” 
ҳолатларининг айрим турларини такомиллаштириш. 

Жиноят процессида реабилитация ҳамда уларни қўллаш тартиби хорижий 
давлатларнинг жиноят-процессуал қонунчилигида ҳам, миллий қонунчилигимизда ҳам 
белгилаб қўйилган.  

Жумладан, Ўзбекистон Республикаси Жиноят-процессуал кодексининг 83-моддасида 
реабилитация учун асослар келтирилган бўлиб, мазкур моддада 3 та ҳолат белгилаб 
қўйилган.  

Бироқ, Жиноят-процессуал кодексида жиноят процессида реабилитация 
тушунчасининг мазмун-моҳияти аниқ очиб берилмаган. Шундай бўлса ҳам, бир қанча 
олимлар ушбу тушунчанинг мазмун-моҳиятини назарий жиҳатдан тушунтиришга ҳаракат 
қилишган.  

Ҳуқуқшунослар бир неча асрлар давомида реабилитация тушунчасидан фойдаланиб 
келганлар. Н.И. Миролюбовнинг сўзларига кўра, у биринчи марта ўрта аср француз легисти 
Блейнианус томонидан маҳкумни барча собиқ ҳуқуқларини тиклаш билан кечиришнинг энг 
қадимги институтига мурожаат қилиш учун ишлатилган [2]. 

Дастлаб, қонун жазони жиноятчи томонидан содир этилган жиноят учун жиноятчига 
жазо сифатида белгилаган. Жазо жиноятчини доимий равишда жамиятдан ажратиб қўйиш 
учун қўлланилган. Вақт ўтиши билан, жиноятчини қайта тарбиялаш йўли сифатида жазолаш 
ҳақидаги қарашлар пайдо бўла бошлади ва мукаммаллашиб борди. Шунга кўра бирор бир 
ҳуқуқдан маҳрум қилиш вақтинчалик бўлиб қолди. Жиноий жазога тортилган шахсга маълум 
шароитларда вақт ўтиши билан ўз ҳуқуқлари ва ижтимоий мавқеини тиклаш имконияти 
яратилди. Ушбу тикланиш реабилитация деб аталди. Афв этиш усули сифатида пайдо бўлган 
реабилитация мустақил ҳуқуқий институтга айланди. 

Ҳуқуқий институт сифатида реабилитация “бир ҳил ижтимоий муносабатларни 
тартибга солувчи ва бир ёки бир неча ҳуқуқ тармоқларига кирувчи ҳуқуқий нормаларнинг 
алоҳида гуруҳи” [3]. 

Бу мезонларга айбсизларнинг ҳақ-ҳуқуқларини тиклаш тартиби, номининг оқланиши 
ва уларга етказилган зарарни қоплашни белгиловчи нормалар киритилган. Улар ҳуқуқий 
тартибга солишнинг аниқ белгиланган субъекти – ноқонуний ёки ғайриқонуний жиноий 
жавобгарликка тортиш натижасида зарар етказишдан келиб чиқадиган муносабатлар, яъни 
реабилитация қилиш муносабатларини тартибга солади. 

“Ўрта аср жиноят процессида давлат жавобгарлиги ғоясини амалга ошириш 
имкониятини тасаввур қилиш қийин масала. Жиноят ишини юритиш тарихининг дастлабки 
даврларида зарарни қоплаш мажбурияти прокурорлар, судялар, мансабдор шахслар 
зиммасига юклатилган” [4]. 

XVIII асрнинг иккинчи ярмида Ғарбий Европа мамлакатларида ва ХIХ асрда Россияда 
реабилитация қилиш айблов билан боғлиқ барча ҳуқуқий ҳаракатларнинг келажагига якун 

деб тушунилган. Бу орқага қайтиш кучига эга бўлмаган ва муддатидан олдин жавобгарликни 
тугатишга хизмат қилган, ёки фуқароларни маълум вақт ўтгач оқлашга қаратилган тушунча 
бўлган. 

Шу ўринда “реабилитация” атамасига тўхталадиган бўлсак, “реабилитация” атамаси 
лотин тилидан кириб келган [5]. Реабилитацияни лотин тилидан таржима қилганда 
қобилиятларни янгилаш (мувофиқлик) деган маънони англатади. С.И. Ожеговунинг 
фикрича, реабилитация – олдтнги чекланмаган обрў-эътиборни тиклаш (ёки олдинги 
ҳуқуқларни тиклаш) [6]. 

Жиноят процесси доирасдаги юристлар бу атамани бир неча юз йиллардан бери 
ишлатиб келишмоқда. Н.И. Миролюбованинг фикрича бу атамани биринчи бўлиб ўрта 
асрлар тилшуности Блийнеанус ўрганган, унинг фикрича бу қадимги институт бўлиб, 
судланган шахснинг олдинги ҳуқуқлари деген манони англатади. 

Ҳозирги вақтда реабилитацияга турлича тушунтиришлар келтирилган. Рус олимлари 
реабилитация атамасини қуйидаги тушунтиришади: 1) нотўғри айбланган шахсни обрғ-
эътиборини тиклаш; 2) суд томонидан ноқонуний судланган шахсни барча ҳуқуқларини 
тиклаш [7]. 

Амирика Қўшма Штатлари ва Буюк Британияда реабилитация атамаси жиноят содир 
этганлиги учун жазони ўтаган шахсларнинг ҳуқуқий мақомини тиклаш, шунингдек, 
ноқонуний жабрланганларни олдинги обрў-эътиборини тиклаш. 

Оксфорд юридик луғатида маҳкумларни реабилитация қилиш “оғир жиноят содир 
этган шахс судлангандан кейин маълум вақт ўтгач, ҳеч қачон жазоланмагандек муносабатда 
бўлиш” принципи сифатида талқин этилади [8]. 

Олим Т.В. Могуйлонинг фикрича, реабилитация – жиноий жавобгарликка ноҳақ 
тортилган фуқаронинг ҳуқуқлари давлат томонидан тўлиқ ва ҳар томонлама тикланиши 
ҳисобланади. Бу олимнинг фикрича реабилитация қуйидаги таркибий қисмларни ўз ичига 
олади: мулкий ҳуқуқларни тиклаш, маънавий зарарни қоплаш, меҳнат ва пенсия 
ҳуқуқларини тиклаш [9]. Бу Ўзбекистон Республикасида судланганлигини олиб ташлаш 
институти билан бир хил ҳисобланади. 

Т.Т. Таджиеванинг амалий аналогик қарашларига кўра, реабилитация деганда 
белгиланган жтноят-роцессуал актида белгиланган воқеа ёки жиноят таркибининг йўқлиги 
ёки ўрнатилмаганлиги, шунингдек, ҳуқуқни мухофаза қилувчи органлар томонидан ушбу 
шахс томонидан жиноят содир этишда иштирок этганлигининг етарли даражада исбот 
қилинмаганлиги [10]. 

Юқоридагиларга ўхшаш тарифлардан яна бири А.Г. Эдиляна томонидан айтилган 
бўлиб, унга кўра қонунда назарда тутилган ваколатли ҳуқуқни муҳофаза қилувчи орган 
томонидан реабилитация қилиш тўғрисидаги қарори, унда асос жиноят таркибининг йўқлиги 
(норманинг ўрнатилмаганлиги), ёки нотўғри судланаган шахсниннг жиноят содир этишда 
иштирок этганлигини тасдиқловчи далилларнинг етарли эмаслиги ҳисобланади [11]. 

Л.В. Бойцовнинг бу борадаги фикри алоҳида эътиборга молик, у реабилитация 
йўқолган ҳуқуқ ва имтиёзларни қайтариш, ҳуқуқий чекловларни бекор қилиш, айбсиз 
шахсларни асоссиз судланганлиги, ноқонуний қўлланилган тиббий йўсиндаги мажбурлов 
чорасини бекор қилиш, шунингдек, келажакда ҳуқуқий лаёқатни тиклаш деб тариф берган 
[12]. 

Олим В.Й. Низамов реабилитацияни жиноят процессининг энг муҳим институти 
сифатида қайд этиб, у мулкий, маънавий зарарни қоплаш, асоссиз жиноий жавобгарликка 
тортилган ёки уларга асоссиз равишда жиноят-процессуал мажбурлов чоралари 
қўлланилганлиги натижасида йўқотилган бошқа ҳуқуқларни тиклашни ўз ичига олади. 

Д.С. Просвиринанинг фикрича  “реабилитация” атамаси бир неча маъноларни 
билдиради: 

– зарар етказганлигининг оқибатларни бартараф этиш; 
– жиноий жавобгарликка тортишдан олдинги обрў-эътибор ва ҳуқуқларини 

тиклаш [13]. 

Биз ҳам юқоридаги муаллифларнинг фикрига қўшилган ҳолда шуни айтишимиз 
мумкинки, реабилитация ноҳақ жиноий жавобгарликка тортилган ёки ноҳақ мажбурлов 
чораси қўлланилган шахсларни ҳуқуқларини тиклаш, моддий ва маънавий зарарни 
қоплашдан иборат бўлиши мумкин. 

Шахсни реабилитация қилишда асосий муаммо кўпинча моддий ва маънавий зарарни 
қоплашда келиб чиқади. Реабилитация қилинган шахсларга моддий ва маънавий зарарни 
қоплаш Ўзбекистон Республикасида бюджетидан қопланади. 

Жиноят процесси олимлари орасида реабилитация тушунчаси бўйича ҳам 
жабрланувчига зарарни қоплаш тўғрисида ҳам бир хил қарашга келинмган. Юқоридаги 
тушунчалар юзасидан қуйидаги олимлар илмий изланишлар олиб борган: Н.И. Лазаревский, 
Н.И. Миролюбов, И.Я. Фойницкий, С.И. Викторский, Л.В. Бойцова, П.И. Люблинский, 
Н.Н. Розин. Ҳозирги вақтда кўплаб олимлар реабилитация борасида илмий ишлар олиб 
бормоқда. Қуйида биз реабилитация тушунчасининг замонавий назарияларига тўхталиб, бу 
қарашларнинг камчилик ва афзалликларини кўриб чиқамиз. 

Биринчи навбатда кўрадиган назариямиз шуни назарда тутадики, реабилитация – 
шахсни оқлаш ёки жиноят ишини тугатиш ва реабилитация асосларига кўра жиноят ишини 
юритишни ўз ичига олади. Бу назарияни рус олими Б.Т. Безлепкин илгари суриб, у 
реабилитация ўз ичига фақатгина оқлов ҳукмини, қайси шахсларни зудлик билан озод қилиш 
ва зарарни қопламаган ҳолда оқлов ҳукмини ижро қилишдан иборат. Зарарни қопламасдан 
оқлов амалга оширилганлиги натижасида, оқлов ҳукми чиқарилгандан кейин реабилитация 
тушунчаси доирасида ҳуқуқий оқибат юзага келади. 

Иккинчи назария юқоридаги назариянинг мутлоқо қарама-қаршиси бўлиб, унга кўра 
реабилитация этилган шахс қонунга хилоф равишда ушлаб турилгани, эҳтиёт чораси 
сифатида қонунга хилоф равишда қамоқда сақлангани ёки уй қамоғига жойлаштирилгани, 
паспортининг (ҳаракатланиш ҳужжатининг) амал қилиши қонунга хилоф равишда тўхтатиб 
турилгани, ишда айбланувчи тариқасида иштирок этишга жалб қилингани туфайли 
вазифасидан қонунга хилоф равишда четлаштирилгани ёхуд тиббий муассасага қонунга 
хилоф равишда жойлаштирилгани натижасида унга етказилган мулкий зарарни ундириш 
ҳамда маънавий зиён оқибатлари бартараф этилишини талаб қилиш ҳуқуқига эга. 
Реабилитация қилинган шахсга етказилган зарар унинг талабига асосан суд, суриштирувчи, 
терговчи ёки прокурор томонидан кўриб чиқилиб, зарар қопланади. Ўзбекистон 
Республикаси Жиноят процессуал кодексининг 304-моддасининг 1, 3, 4, 5 ва 6-бандларида 
кўрсатилган зиён молия органлари томонидан, 2-бандида кўрсатилган зиён Ўзбекистон 
Республикаси Молия вазирлиги ҳузуридаги бюджетдан ташқари Пенсия жамғармаси 
бўлимлари томонидан давлат бюджети ҳисобидан қопланади. 

Иккинчи назария шуни қўрсатадики, реабилитация институти жиноят процессида 
оқланган шахсларни қонуний ҳуқуқларини тиклаш, жиноий жавобгарликка тортилиши ёки 
мажбурлов чоралари оқибатида унга етказилган моддий ва манавий зарарни қоплашни ўз 
ичига олади.  

Ушбу назариянинг камчилиги шундаки, моддий ва маънавий зарар 
реабилитациянинг асосий белгиси бўлишига қарамай, моддий ва манавий зарарни қоплаш 
реабилитация қилинувчининг иродасига боғлиқ. Бу ҳолатда реабилитация қилинувчи шахс 
моддий ва маънавий зарарни қоплашни  талаб қилмаслик ҳуқуқи бор, тўғрироғи моддий ва 
маънавий зарар реабилитация қилинувчининг даъвоси билан қўзғатилади.  

Учинчи назария юқоридаги икки назариянинг йиғиндиси бўлиб, унга кўра 
реабилитациянинг мазмуни шундан иборатки, реабитация шахсни оқлаш ва унинг қонуний 
ҳуқуқларини тиклашни ўз ичига олади, яъни бу назария ҳам шахсни реабилитация қилиш 
ҳақидаги ҳужжатни  ҳам бўзулган ҳуқуқларини тиклашни амалга оширишни ўз ичига олади 
[14]. 

Рус олими М.И. Пастуховнинг такидлашича, реабилитация фақатгина шахснинг 
жиноят процессида ҳуқуқларни тан олиш эмас, балки ушбу қарорни амалга ошириш бўйича 
чораларни кўришни, асоссиз жиноий жавобгарликка тортилган ёки судланган шахсларнинг 

олдинги ҳуқуқларн тўлиқ тиклаш, маънавий ва моддий зарарни қоплаш билан боғлиқ бўлган 
чораларни ҳам ўз ичига олади. 

Бу ҳолатда реабилитация қуйидаги таркибий элементларга бўлинади: 
– шахснинг жиноят содир этишда айбсизлигини этироф этиш; 
– зарарни қонуний равишда қоплаш, жиноий таъқиб қилиш ёки суд жараёнида 

бузулган ҳуқуқларни тиклаш. 
XIX аср охири XX аср бошларида наҳақ айбланган шахсларни давлат томонидан 

реабилитация қилиш ўзига хос хусусиятларга эга бўлган. Уша давр қонунчилигидаги 
бўшлиқларга, зиддиятларга ва камчиликларга қарамай, давлатнинг шахс олдидаги 
жавобгарлиги принципи кўплаб мамлакатлар қонунчилигида мустаҳкамланган ва XIX 
асрнинг охирида у қонун устуворлиги жиҳатдан ҳар қандай давлат ҳуқуқининг энг муҳим 
тамойилларидан бири сифатида тан олинган. 

Кўплаб ҳуқуқ соҳасидаги олимлар давлат томонидан етказилган зарар учун товон 
пули масалаларини кўриб чиқиб, айбсиз одамга етказилган зарар учун давлат жавобгарлиги 
ҳам ижтимоий, ҳам сиёсий, ҳам ҳуқуқий аҳамиятга эга эканлигини тушунтиришган. 
Юқоридаги масалалар билан қуйидаги рус олимлари изланишлар олиб боришган: 
П.Н. Гуссаковский, А.А. Левенстим, Н.Н. Розин, Г.С. Фельдштейн, М.В. Духовской, 
И.Я. Фойницкий, Н.Н. Лазаревский, П.И. Люблинский, Т.Г. Тальберг. 

Уша даврдаги жиноят процессида мансабдор шахсларнинг, шу жумладан судяларнинг 
мустақил жавобгарлигини давлат жавобгарлиги билан алмаштириш керак деган фикр 
мавжуд эди, аммо бу масала кўплаб мунозараларга сабаб бўлган. 

П.И. Люблинскийнинг назариясига кўра, ноқонуний жиноят таъқиб қилиш 
натижасида етказилган зарар нафақат хусусий манфаатларга, балки жамоат мафаатларига 
ҳам зарар етказади. Шахс мансабдор шахслар ва давлат органларининг асоссиз ҳаракатлари 
туфайли ижтимоий ҳаётдан узулиб қолганлиги учун, у нормал ижтимоий муносабатлардан 
чиқиб кетади, бу эса давлатнинг ижтимоий, сиёсий, иқтисодий ва бошқа манфаатларига 
зарар етказади. Ушбу назариядан хулоса қилиш мумкинки, етказилган зарар жамоатчилик 
манфаатлари учун бюджетдан тўланиши керак. Шунинг учун жавобгарликни маълум бир 
шахс зиммасига юклаш мантиқсизликдир [15]. 

Юқорида кўриб чиқилган назарияга ўхшаш М Вич назарияси ҳам мавжуд бўлиб, унга 
кўра давлат бутун жамиятни ифодалайди ва у шахсга ноқонуний жиноий тақиб қилиш 
натижасида етказилган зарар, шу жумладан ноҳақ жазо ўтаган муддати учун жавобгар 
бўлиши керак [16]. Шу билан бирга, М. Вич мансабдор шахсларни ноқонуний ҳаракати 
натижасида давлат кўрган зарарни қоплашни талаб қилишга ҳақли эканлигини тан олади. 

Юқоридаги назариялар билан бир қаторда профиссионал хавф назарияси пайдо бўлди. 
Бу назариянинг тарафдорлари Ларнаде, Пойтевн, Орландолар бўлган. Бу назарияда катта 
саноат корхоналарининг жавобгарлиги назарда тутилган бўлиб, шу орқали давлат жавобгар 
бўлиши зарурлиги тушунтирилади. 

Юқоридаги назария уша давр олимлари томонидан фаол танқид қилинган. 
Танқидчиларнинг фикрича давлат таваккалчилиги ва тадбиркор таваккалчилигин 
тенглаштириб бўлмайди, чунки давлат қарашлари тадбиркор қарашларидан фарқ қилади. 

Шунингдек, суғурта жавобгарлиги назарияси ҳам эътиборга лойиқ. Унга кўра давлат 
ғазнаси мажбурияти суғурта мажбуриятига тенглаштирилади. Ушбу назарияда қуйидаги 
камчиликларни кўришимиз мумкин: 

– суғурта шартномасидаги шаклнинг нотўғрилиги; 
– реабилитация муносабатларида зарарнинг суғуртага қараганда фарқли табиати 

мавжудлиги; 
– зарарнинг ҳажми жамият манфаатларидан келиб чиқиб, давлат томонидан 

белгиланиши. 
Ноқонуний хатта-ҳаракатлар учун жавобгарлик назарияси иккига бўлинади: 
– ҳуқуқларини йўқотган шахсга мукофот; 

– жабрланувчига хайрия сифатида берилган мукофот. Ушбу назария тарафдори 
Н.Н. Розин. 

Бу борадаги қизиқарли назариялардан яна бири жиноят процесси фанида хайрия 
назарияси бўлиб, уни И.Я. Фоиницкий қўллаб-қувватлаган. Ушбу назария шундан иборатки, 
ноқонуний жиноий жавобгарликка тортиш натижасида етказилган зарарни қоплаш давлат 
зиммасига юкланмайди. И.Я. Фоиницкий инсон томонидан амалга ошириладиган адолатнинг 
мукаммал эмаслига кўпинча айбсизларни жазоланишига олиб келади, деб такидлаган. 
И.Я. Фўиницкий зарани қоплаш керак, аммо бу компинсация жабрланувчининг ҳуқуқи эмас, 
балки давлат сиёсатининг ахлоқий ва инсонпарварлик меёридир, деб таъкидлайди. 

Юқоридаги назариялар таҳлилиданан ҳам кўриниб турибдики, жиноят процессида 
реабилитация тушунчаси алоҳида муҳим ўринга эга. Замонавий ҳуқуқ назарияси ва классик 
ҳуқуқ назарияларини чуқур таҳлил қилиш орқали қуйидаги хулосаларга келиш мумкин: 

Жиноят процессида реабилитация тушунчаси реабилитация қилинувчи шахсни, 
реабилитация қилиниш процесси ва унинг натижасини тушунтириб беради. Реабилитация 
қилинувчи шахс тушунчасини ёритадиган бўлсак, ноқонуний жиноий жавобгарликка 
тортилган, ноҳақ айблаб ҳукм чиқарилган, ноҳақ мажбурлов чоралари қўлланилган ва 
ноқонуний тезкор-қидирув фаолияти орқали зарар етган шахс реабилитация қилинувчи шахс 
дейилади. 

Реабилитация қилиниш процессига тариф берадиган бўлсак, шахсни ноҳақ 
айбланганлигини аниқлаш, реабилитация қилиш ҳақида ҳукм ёки қарор чиқариш процессуал 
ҳаракатларидан иборат ҳаракатлар мажмуини реабилитация қилиш процесси дейиш мумкин. 
Аслида бу ҳаракатлар жуда кўп санаш мумкин бўлган майда процессларга бўлиб 
ўрганилиши мумкин. 

Реабилитация қилиниш натижаси деганда, реабилитация қилинган шахсни олдинги 
ҳуқуқларини тиклаш, моддий ва манавий зарарни қоплаш тушунилади. 

Юқоридаги учта тушунчани жамлаш натижасида реабилитация атамасининг тулиқ 
кўриниши юзага келади.лекин ушбу ҳолатда ҳам реабилитация атамаси тўлиқ ёритилади 
дейиш хато бўлади. 

Реабилитация том маънода айтганда шахсни жиноий жавобгарликка торганча, 
мажбурлов чораси қўлланилган ёки жиноят қидирув фаолияти орқали зарар етишидан 
олдинги ҳуқуқларини тиклаш ва етказилган зарарни қоплпшдпн иборат. Ушбу ҳолатда 
етказилган зарарга кўрилиши мумкин бўлган фойда ҳам киради.  

